
	1.  ՀՀ կառավարության «ՀՀ համայնքներում մասնակցային բյուջետավորմամբ ձևավորված ծրագրերի իրականացման նպատակով ՀՀ 2024 թվականի պետական բյուջեից համայնքներին սուբվենցիաների տրամադրման ժամանակավոր կարգը և սուբվենցիաների հայտի ձևը հաստատելու մասին» որոշման նախագծի (այսուհետ՝ Նախագիծ) լրամշակված տարբերակի առնչությամբ հայտնում ենք հետևյալը․
hարկ է նշել, որ ՀՀ կառավարության 06․10․2022թ․ ««Բաց կառավարման գործընկերություն» նախաձեռնության շրջանակներում ՀՀ 2022-2024թթ. գործողությունների ծրագիրը հաստատելու մասին» N1568-Լ որոշմամբ ընտրված Աբովյան, Արմավիր, Աշտարակ և Ջերմուկ (ինքնակամ է միացել գործընթացին) համայնքներում դեռևս ավարտված չէ ՀՀ տարածքային կառավարման և ենթակառուցվածքների նախարարության կողմից մեկնարկած մասնակցային բյուջետավորման գործընթացի պիլոտավորման փուլը (քաղաքացիների քվեարկության փուլը ոչ բոլոր համայնքներում է ավարտվել), իսկ մինչ 2024թ. բյուջետային տարվա համար գործիքի կիրառման շրջանակների ընդլայնումը, նախ անհրաժեշտ է իրականացնել պիլոտային փուլի վերլուծություն, որի արդյունքում կվերանայվեն/կշտկվեն վերոնշյալ համայնքներում մասնակցային բյուջետավորման գործընթացների ընթացքում ի հայտ եկած խնդիրները։ 
Բացի այդ, կարծում ենք մասնակցային բյուջետավորման համընդհանուր ներդրումը 2024թ. տեխնիկապես անիրագործելի է, որովհետև 2024թ. պետական բյուջեն հաստատվելու է 2023թ. դեկտեմբերին (ամենաուշը), իսկ դա նշանակում է, որ մինչ այդ՝ դեռ շատ ավելի վաղ, համայնքները արդեն իսկ պետք է դիմած լինեին պետական ֆինանսավորման համար և համայնքներում առնվազն ներկայիս դրությամբ պետք է սկսված լիներ 2024թ. մասնկացային բյուջետավորման գործընթացը։ 


	Ընդունվել է ի գիտություն
«Հայաստանի Հանրապետության բյուջետային գործընթացում մասնակցային բյուջետավորման փորձնական ներդրման գործողությունների ժամանակացույցը հաստատելու մասին» ՀՀ վարչապետի 22.05.2023թ. N 546-Ա որոշմամբ հաստաված ժամանակացույցի համաձայն 2023-2024թթ. բյուջետային տարիների ընթացքում  նախատեսված է իրականացնել մասնակցային բյուջետավորման ներդրման վերաբերյալ    տեղեկատվական իրազեկումներ, խորհրդատվությունների և պարզաբանումների տրամադրում: Այդ կապակցությամբ հայտնում ենք, որ առաջիկայում նախատեսվում է ՀՀ համայնքներին տեղեկացնել ՀՀ 2024թ. բյուջետային գործընթացի շրջանակներում մասնակցային բյուջետավորման վերաբերյալ, իսկ Նախագիծը ՀՀ կառավարության կողմից հաստատվելուց հետո սեղմ ժամկետում կիրականացվի հանրային իրազեկում ՀՀ ֆինանսների նախարարության և ՀՀ տարածքային կառավարման և ենթակառուցվածքների նախարարության պաշտոնական ինտերնետային կայքերով և սոցիալական մեդիայի էջերով, ՀՀ համայնքների հետ կանցկացվեն քննարկումներ, կտրամադրվի խորհրդատվություններ և պարզաբանումներ:  
Միաժամանակ հարկ է նշել, որ ՀՀ 2024թ. պետական բյուջեից մասնակցային բյուջետավորմամբ ձևավորված ծրագրերի գծով սուբվենցիաներ ստանալու հնարավորություն կունենան այն համայնքները, որոնք կամավոր կիրականացնեն  մասնակցային բյուջետավորման գործընթացներ և այդ գործընթացներով կձևավորեն սուբվենցիոն ֆինանսավորման համար սահմանված չափանիշներին համապատասխանող ծրագրեր: Մասնակցային բյուջետավորմամբ ձևավորված ծրագրերին ուղղված սուբվենցիոն հատկացումների՝ ըստ յուրաքանչյուր համայնքի հաշվարկված սահմանաչափերը նախատեսվում է ներկայացնել ՀՀ 2024թ. պետական բյուջեի հավելվածով, որոնք հանրային հասանելի են դառնում ՀՀ 2024թ. պետական բյուջեի նախագծի հրապարակմամբ՝ (2023թ. հոկտեմբերի 1-ից 3-ը):  Մասնակցային բյուջետավորմամբ ձևավորված ծրագրի իրականացման նպատակով սուբվենցիայի ստացման հայտի կազման և լիազոր մարմին ներկայացման համար կարգով սահմանված ժամկետն է մինչև 2024 թվականի ապրիլի 1-ը:  


	2. Միաժամանակ, հաշվի առնելով, որ մասնակցային բյուջետավորման ծրագրերը ձևավորվում/առաջադրվում են համայնքի բնակիչների կողմից իրենց (համայնքի) հրատապ և արդիական խնդիրների լուծման համար և ընտրվում նրանց անմիջական մասնակցությամբ՝ ուղիղ քվեարկությամբ, ինչպես նաև մասնակցային բյուջետավորման նպատակով նախատեսվող ֆինանսական միջոցների փոքր չափսը՝  միշտ չէ, որ ներկայացվող ծրագրերը կարող են բխել զարգացման և/կամ ռազմավարական  նշանակության փաստաթղթերով սահմանված նպատակներից։ 
Հետևաբար առաջարկում ենք հանել Հավելված N 1-ի (Ժամանակավոր կարգ) 20-րդ կետի 1-ին մասը, որով, կարծում ենք, սահմանափակվում է նաև մասնակցային բյուջետավորման բովանդակային նշանակությունը։

	Չի ընդունվել
Դրույթը վերաբերվում է բացառապես սուբվենցիոն ծրագրերին, ուստի նպատակարմար ենք համարում, որպեսզի այն բխի   Հայաստանի Հանրապետության կառավարության ծրագրով և համայնքի զարգացման ծրագրային և ռազմավարական նշանակության փաստաթղթերով սահմանված նպատակներից:

	  3.  Միաժամանակ, առաջարկում ենք քննարկել մասնակցային բյուջետավորմամբ ձևավորված բյուջետային ծրագրի ընթացակարգերում ՀՀ տարածքային կառավարման մարմիններին  ներգրավելու հնարավորությունը, ինչպես նաև պարզեցնել հայտի ձևաչափը՝ սահմանելով ֆինանսական հատկացումների գործընթացի հետ կապված հիմնական հարաբերությունների ավելի պարզ ու հեշտ գործիքակազմ։

	Ընդունվել է ի գիտություն
 «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» ՀՀ կառավարության 2006 թվականի նոյեմբերի 16-ի N 1708-Ն որոշմամբ սահմանված՝ ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենիցաների տրամադրման կարգի համեմատ Նախագծով առաջարկվում են սուբվենցիոն հատկացումների գործընթացի հետ կապված հիմնական հարաբերությունների ավելի պարզեցված մեխանիզմներ (այդ թվում հայտի ձևաչափի), որպեսզի բուն մասնակցային գործընթացի առանձնահատկություններով պայմանավորված սուբվենցիոն ծրագրերը հնարավոր լինի իրականացնել տվյալ՝ 2024 թվականի բյուջետային տարում։ Մանակցային բյուջետավորմամբ ձևավորված ծրագրերի գծով սուբվենցիոն հատկացումների գործընթացի հետ կապված հիմնական հարաբերությունների ավելի պարզ ու հեշտ գործիքակազմ սահմանելու տեսանկունից նպատակահարմար չէ մասնակցային բյուջետավորմամբ ձևավորված բյուջետային ծրագրի ընթացակարգերում ՀՀ մարզպետարանների ներգրավումը:


	1. ՀՀ արդարադատության նախարարություն
	04.09.2023 թ.

	
	  N  /27.2/39582-2023

	1.Նախագծի նախաբանից անհրաժեշտ է հանել Հայաստանի Հանրապետության վարչապետի 2023 թվականի մայիսի 22-ի N 546-Ա որոշման  հավելվածի  2-րդ կետին և «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 3-րդ մասի 2-րդ կետին կատարված հղումները՝ նկատի ունենալով «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի դրույթները՝ համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Բացի այդ, Նախագծով նախատեսվում է հաստատել Հայաստանի Հանրապետության համայնքներում մասնակցային բյուջետավորմամբ ձևավորված ծրագրերի իրականացման նպատակով Հայաստանի Հանրապետության 2024 թվականի պետական բյուջեից համայնքներին սուբվենցիաների տրամադրման ժամանակավոր կարգը: Մինչդեռ, Նախագծի նախաբանում հղում կատարված լիազորող նորմի համաձայն՝ սուբվենցիաների տրամադրումն իրականացվում է Հայաստանի Հանրապետության կառավարության կողմից սահմանված կարգով: Հիշյալ նորմի հիման վրա արդեն իսկ ընդունվել է Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշումը, որով սահմանվել է Հայաստանի Հանրապետության պետական բյուջեից համայնքներին սուբվենցիաների տրամադրման կարգը: Վերոգրյալի համատեքստում գտնում ենք, որ լիազորող նորմում բացակայում են ժամանակավոր կարգ սահմանելու վերաբերյալ կարգավորումները:
Միաժամանակ, Նախագծի 1-ին կետի 2-րդ ենթակետով նախատեսվում է հաստատել Հայաստանի Հանրապետության համայնքներում մասնակցային բյուջետավորմամբ ձևավորված ծրագրերի իրականացմանն ուղղված սուբվենցիաների հայտի ձևը, որի վերաբերյալ ևս լիազորող նորմում բացակայում են համապատասխան դրույթներ:
Այս առումով հարկ է նկատի ունենալ Հայաստանի Հանրապետության Սահմանդրության 6-րդ հոդվածի 2-րդ մասի դրույթները՝ համաձայն որոնց՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հաշվի առնելով վերոգրյալը՝ գտնում ենք, որ նախատեսվող կարգավորումները անհրաժեշտ է դիտարկել վերոգրյալ վերլուծության համատեքստում:

	Ընդունվել է










Տվյալ դեպքում հարկ է նշել, որ «Հայաստանի Հանրապետության բյուջետային համակարգի մասին» օրենքի 20-րդ հոդվածի 4-րդ մասի «բ» կետով սահմանված ՀՀ կառավարության կողմից կարգ սահմանելու լիազորությունը ներառում է նաև տաբեր ժամանակների համար սուբվենցիաների տրամադրման տարբեր կարգեր սահմանելու հնարավորությունը։ Ուստի նկատի ունենալով այն հանգամանքը, որ Նախագծով կարգավորվող հարաբերությունները կարիք ունեն փորձարկման և առաջարկվող կարգավորումների գործողությունը տարածվում է միայն 2024 թվականի բյուջետային գործընթացի ժամանակահատվածում ծագած հարաբերությունների վրա՝ առաջարկվող կարգավորումները նախատեսվում է սահմանել այդ նպատակով հաստատվող կարգով: 
Կարգով նախատեսված հարաբերությունները ենթադրում են նաև որոշակի ձևաչափով (աղյուսակով) տեղեկատվության ներկայացում, որը տվյալ պարագայում հանդիսանում է սուբվենցիայի հայտի ձևը և իրենից ներկայացնում է սույն կարգի էական բաղադրիչ:



	2. Նախագծի Նախաբանում օգտագործվող «Հայաստանի Հանրապետության օրենքի» բառերը անհրաժեշտ է փոխարինել «օրենքի» բառով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
	Ընդունվել է

	Հավելվածի 11-րդ կետում խոսք է գնում համայնքի ղեկավարի կողմից ձևավորվող հանձնաժողովի վերաբերյալ, որի կապակցությամբ հայտնում ենք, որ Նախագծում առկա չեն  կարգավորումներ, թե ինչ ժամկետներում և ինչ կարգով է նախատեսվում ձևավորել մասնագիտացված ստորաբաժանումներից կազմված հանձնաժողովը, ինչպիսի կազմ և աշխատակարգ պետք է այն ունենա:
	Ընդունվել է

	4. Նախագծի հավելվածի 20-րդ կետի 1-ին ենթակետում կիրառվում է «և/կամ» շաղկապը, որի կապակցությամբ հայտնում ենք, որ համաձայն «Նորմատիվ իրավական ակտերի մասին» օրենքի 16-րդ հոդվածի 4-րդ մասի՝ Եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով, ինչպես նաև նույն հոդվածի 3-րդ մասի համաձայն՝ Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանավորված է «կամ» շաղկապով բաժանված պայմաններով:
	Ընդունվել է



